
Hafnarfirði, 17. desember 2020

Kæru aðstandendur 

Í ljósi aðstæðna vegna Covid-19  þurfum við að hafa nokkur atriði í huga varðandi heimsóknir 
yfir hátíðirnar hvort sem það er til íbúa eða ef  íbúar fari í heimsóknir til fjölskyldu sinnar. 

Það er  mikilvægt að við förum öll varlega yfir þessa hátíð til að koma í veg fyrir að smit berist 
inn í íbúðakjarna/sambýli á vegum velferðarsviða sveitarfélaganna.

Það skiptir höfuðmáli  að allir fari eftir leiðbeiningum almannavarna og velji þá 10 aðila sem 
tilheyra „jólakúlunni“ en börn fædd 2005 og síðar og einstaklingar sem hafa fengið Covid-19 
teljast ekki með í þessum takmörkunum.  Ekki er hugmyndin að búa til margar „jólakúlur“ 
heldur halda sig við eina. 

Heimsóknir inn á íbúðakjarna / sambýli 
Mælst er til þess að fjöldi heimsókna og gesta taki mið af aðstæðum á hverju heimili fyrir sig. 

Oft hefur verið mikil umferð helgina fyrir jól og á Þorláksmessu en þá hafa margir verið að líta 
til fólksins sín. Við óskum eftir því að þær heimsóknir verði takmarkaðar, ekki komi nema 1-2 
í einu, nýtið ykkur tæknina til að heyra í ástvinum ykkar. 

Nánari leiðbeiningar til hliðsjónar:

1. Gestir hugi að persónubundnum sóttvörnum þ.e. þvoi hendur og spritti við komu og við 
brottför. Við hvetjum ykkur til að forðast  beina snertingu við íbúa eins og hægt er. 

2. Gestir þurfa  að  virða 2 metra fjarlægðartakmarkanir og nota hlífðargrímur ef ekki er hægt 
að virða hana

3. Gestir eru beðnir um að dvelja sem styðst í sameiginlegum rýmum heimilisins.
4.  Ef gestir hafa verið í einangrun vegna Covid-19 mega þeir koma í heimsókn eftir útskrift 

af Covid göngudeildinni en fara mjög varlega og bera  andlitsgrímu. Ef um er að ræða 
heimsókn til einstaklings með undirliggjandi sjúkdóm þarf að bíða í 14 daga frá útskrift af 
Covid göngudeildinni. 

Muna að koma ekki í heimsókn  ef viðkomandi:
 Er í sóttkví. 
 Er í einangrun (einnig meðan beðið er niðurstöðu sýnatöku). 
 Hefur verið í einangrun vegna COVID-19 smits og hafa ekki verið útskrifuð af COVID 

göngudeildinni.
 Er með einkenni sem gætu verið COVID-19 (kvef, hósta, hita, höfuðverk, beinverki, 

þreytu, kviðverki, niðurgang o.fl.). 

https://www.landlaeknir.is/um-embaettid/greinar/grein/item43365/Leidbeiningar-fyrir-almenning-vardandi-heimasottkvi
https://www.landlaeknir.is/um-embaettid/greinar/grein/item43366/Leidbeiningar-fyrir-almenning-vardandi-einangrun-i-heimahusi

Aðstandendur sem koma til landsins yfir hátíðarnar  eru vinsamlegast beðnir um að koma ekki 
inn á heimilið fyrr en að niðurstöður 2ja sýna hafa fengist neikvæðar og 10 dagar eru liðnir frá 
heimkomu.

Við erum öll almannavarnir, höldum áfram að vinna að því saman að fækka smitum og komast 
á betri stað en við erum í dag. Við getum gert þetta saman, samstaða er besta 
sóttvarnaraðgerðin.

Þið sem fáið þennan póst eruð vinsamlegast beðin að áframsenda á aðra aðstandendur íbúa.

Takk fyrir skilningin og gott samstarf á árinu sem er að líða. 

Með ósk um gleðilega hátíð.

Rannveig Einarsdóttir,
Sviðsstjóri fjölskyldu- og barnamálasviðs.


